
Høyringssvar - varsling til fornærma og etterlatne 

Høyringa som gjeld informasjon til fornærma eller etterlatne når ein person under 15 år har utført 

alvorleg lovbrot og er plassert i barnevernsinstitusjon rører ved prinsipielt viktige spørsmål. 

Vi meiner at departementet ikkje bør gå vidare med spørsmålet om å innføre reglar om varsling 

etter barnevernlova. 

 

Vi er einig i det er grunn til å ha forståing med etterlatne og fornærma sitt behov for å ikkje plutseleg 

møte på gjerningspersonen ansikt til ansikt, men er uroa for at slike reglar om varsling vil 

stigmatisere barn på institusjon og vil grunngje dette nærmare under.  

 

Reglar om informasjon til fornærma eller etterlatne omhandlar samfunnsvern og ikkje dei formåla 

som barnevernlova prinsipielt skal verna etter sitt formål. Vi meiner det bør være ei klar målsetting 

med lovgjevinga på barnevernfeltet at den ikkje sett barn under kriminell lågalder i ein situasjon der 

dei kan oppleve å bli ytterlegare stigmatisert eller påført belastningar som kan medføre psykisk 

uhelse. Vi vil vidare peike på at dette i tilfelle vil innebere forskjellsbehandling av barn som bur i 

barnevernsinstitusjon samanlikna med barn i tilsvarande situasjonar som ikkje bur i 

barneverninstitusjon. Vi meiner det vil vere ein fare for at dette fører til ein ytterlegare 

stigmatisering, noko som kan vere ein tilleggsbelastning.   

 

Dei forhold som er peikt på gjennom Riedl-utgreiinga er moment som må veie tungt når det gjeld 

vurderinga av om varslinga skal innførast. Vi er samd med det som går fram av utgreiinga om at 

dette vil auke risikoen for at det oppstår situasjonar der ein i praksis kjem på kollisjonskurs med 

prinsippa om barnets beste og barnets rett til medverknad, og vi meiner dette er alvorleg.  

 

 

Med helsing 

 

Helga Arianson 

Øystein B Jacobsen 

